
УЛСЫН ИХ ХУРЛЫН ТОГТООЛ

ЗАРИМ ГАЗАР НУТГИЙГ УЛСЫН ТУСГАЙ
ХАМГААЛАЛТАД АВАХ ТУХАЙ
	1998 оны 4 дүгээр 
сарын 9-ний өдөр 
	
	Улаанбаатар хот 


Дугаар 28

Тусгай хамгаалалттай газар нутгийн тухай хуулийн 25 дугаар зүйлийн 2-т заасныг үндэслэн Монгол Улсын Их Хурлаас ТОГТООХ нь: 
1.Байгалийн бүс, бүслүүрийн иж бүрдэл, өвөрмөц тогтоц, ховор, ховордсон амьтан, ургамал бүхий зарим газар нутгийг дор дурдсан ангиллаар улсын тусгай хамгаалалтад авахаар тогтоосугай: 
1/Архангай аймгийн Хангай сумын нутаг дэвсгэр дэх Ноёнхангай, Хатанхангай орчмын газар нутгийг Ноёнхангайн байгалийн цогцолборт газар болгох; 
2/Дорнод аймгийн Хөлөнбуйр, Цагаан овоо, Хэнтий аймгийн Баян овоо сумын хилийн зааг дахь Тосон, Хулстай нуур орчмын газар нутгийг Тосон-Хулстайн, Сүхбаатар аймгийн Түмэнцогт, Хэнтий аймгийн Баян овоо сумын хилийн зааг дахь Хар ямаат, Түмэнцогт уул орчмын газар нутгийг Хар ямаатын, Дорнод аймгийн Гурванзагал, Хэрлэн, Сэргэлэн сумын хилийн заагийн Яхь нуур орчмын газар нутгийг Яхь нуурын байгалийн нөөц газар тус тус болгох. 
2.Ноёнхангайн байгалийн цогцолборт газрын хилийн заагийг хавсралтын ёсоор баталсугай. 

ДАРГА 				Р.ГОНЧИГДОРЖ 
Улсын Их Хурлын 1998 оны 
28 дугаар тогтоолын хавсралт
 
НОЁНХАНГАЙН БАЙГАЛИЙН ЦОГЦОЛБОРТ 
ГАЗРЫН ХИЛИЙН ЗААГ
 
             Өлзийт уул /2953.4/, түүнээс зүүн хойш орших 2632.7 тоот өндөрлөг, Нарийн хясааны даваа /2312.1/, Нарийн хясааны даваанаас зүүн тийш орших Нарийн хясааны гол, Ноёнхангайн голын бэлчирээр дайран Түмэннаст уулын ар бэлд ойн хаяанд орших 1-5 тоот шонгууд, 5 тоот шонгоос зүүн урагш Хөх давааны голын баруун урд энгэрт орших 6-8 тоот шонгууд, Хөх давааны голд цутгадаг горхийн бэлчир, түүнээс зүүн хойш орших ойн хаяагаар тойрон Хөх даваа /2754.1/, Бүрэг уул /2889.8/, Бүрэг уулаас зүүн урагш Бүдүүн гичгэнийн голын хөндийд орших 2270.0 тоот өндөрлөг,  Бүдүүн гичгэнийн голын зүүн талын нурууг нуруулдан 2942.0 тоот өндөрлөг, түүнээс баруун урагш орших 3121.0 тоот өндөрлөг, түүнээс зүүн урагш Зүүн голын эхний хярд орших 3266.7 тоот өндөрлөг, түүнээс баруун урагш Архангай, Баянхонгор аймгийн хилийн цэсийг даган Хан жаргалантын нуруунд орших 3120.0 тоот өндөрлөг, түүнээс баруун тийш орших 2615.6 тоот  өндөрлөг, түүнээс баруун хойш орших 2948.9 тоот өндөрлөг, түүнээс баруун тийш орших Хөх даваа /2822.0/, түүнээс баруун хойш орших 2942.8, 3050.0 тоот өндөрлөгүүд, 3050.0 тоот өндөрлөгөөс баруун тийш орших 2901.1 тоот өндөрлөг, түүнээс баруун хойш орших 2860.7 тоот өндөрлөг, түүнээс зүүн хойш орших Өлзийт уул /2953.4/.

